
Тĕпне шăши кышланăран.

Манăн анне тăмарĕ

Чунне турă илнĕрен.



Ах, аннеçĕм, тăван анне,

Алли-ури çыхланнă.

Вилĕм каснă, чунĕ тухнă,

Пĕр чĕнмесĕр выртать-çке.



Çерем каснă, шăтăк чавнă,

Ание валли çурт тунă —

Ĕмĕрлĕх пурнăçа пурăнми,

Пирĕн куçа курăнми.



Ах, чунăм хурланать,

Чунăм тухас пек тăрайрать.

Анне шăтăкра выртать-çке,

Çиелтен тăпрапа витĕнет-çке.



Шухăшларăм, кулянтăм

Анне шăтăкра выртнинчен.

Ах, турăçăм, турăçăм,

Пĕр турă пăрахминччĕ.



Ах, аннеçĕм-аннеçĕм,

Вилĕм шăтăкне кĕретĕн,

Пĕр чĕнмесер выртатăн-çке,

Чĕлхи вĕçĕ çыхланса.



Ах, аннеçĕм-аннеçĕм,

Ĕнерхи кун калаçатчĕ,

Паянхи кун пĕр чĕнмесĕр

Вилĕм тум-тирĕпе выртать-çке.

  